
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
যেদিন ট্যাক্সিতে চড়ে জামাই উদয় হয় আসি
মেয়েতে মেয়েতে হাসাহাসি,
টেপাটেপি, কানাকানি, অঙ্গরাগে লাজুকেরে সাজিয়ে দেবার টানাটানি।
দেউড়িতে ছাতে বারান্দায় নানাবিধ আনাগোনা ক্ষণে ক্ষণে ছায়া ফেলে যায়।
হেথা দ্বার বন্ধ হয় হোখা দ্বার খোলে, দড়িতে গামছা ধুতি ফফর শব্দ করি ঝোলে ।
অনির্দিষ্ট ধ্বনি চারি পাশে
দিনে রাত্রে কাজের আভাসে । উঠোনে অনবধানে-খুলে-রাখা কলে
জল বহে যায় কলকলে ; সিড়িতে আসিতে যেতে
রাত্রিদিন পথ স্যাত সেঁতে । বেলা হলে ওঠে ঝনঝনি
বাসন-মাজার ধ্বনি । বেড়ি হাতা খুস্তি রান্নাঘরে ঘরকরনার স্বরে ঝংকার জাগায় পরস্পরে। কড়ায় সর্ষের তেল চিড় বিড় ফোটে, তারি মধ্যে কইমাছ অকস্মাৎ ছ্যাক্ করে ওঠে। বন্দেমাতরম-পেড়ে শাড়ি নিয়ে তাতিবউ ডাকে
বউমাকে। । খেলার ট্রাইসিকেলে ছড় ছড়, খড় খড়, আঙিনায় ঘোরে কার ছেলে । যাদের উদয় অস্ত আপিসের দিক্চক্রবালে
তাদের গৃহণীদের সকালে বিকালে দিন পরে দিন যায়
দুইবার জোয়ার-ভাটায়
ছুটি আর কাজে। “

		 এই পাতা শেষ সম্পাদিত হয়েছে ১৫:৫৫টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

